
Qanoq iliorluta iluarsartuussinerit aqqutigalugit imminut attattumik aningaasarsiulersinnaanerput 

pillugu apeqquteqaat allaavigalugu oqallinnissamik siunnersuut.  

(Inatsisartunut ilaasortaq Randi Vestergaard Evaldsen, Demokraatit) 

Demokraatini Atassummilu nuannaarutigaarput Inatsisartunut ilaasortap manna oqallinneq qaqimmagu. 

Massakkorpiarmi allaanngilaq, partiinut Naalakkersuisunullu Kalaallit Nunaata qaqugu 

naalagaaffinngornissaa unammissutigissallugu pingaarnerusoq. 

Tunngaviusumik Inatsissamut Isumalioqatigiisitamik pilersitsisoqarnikuuvoq aamma Naalakkersuisooqatigiit 

Siumut, IA aamma Partii Naleraq naalakkersuisoqatigiinnissamut isumaqatigiissutiminni ersarilluinnartumik 

oqaatigaat Kalaallit Nunaat allanngortinneqarsinnaanngitsumik namminiilivikkiartortoq. 

Ikinngutikka, piumagutta massakkorluinnaq naalagaaffinngorsinnaavugut. Oqarasuaatikkut 

sianiinnarsinnaavugut imaluunniit danskit ministeriunerannut emailerluta. Taama ajornanngitsigisumik 

iliortoqarsinnaavoq, kissaatigilluinnaraanni. Kisianni saperpusi.  

Aamma innuttaaqatitsinnut oqauttuarissallugu ersigaarsi, naalagaaffinngornissaq massakkorpiaq 

inuuniarnerup artornarnerulerneranik kinguneqartussaasoq. Sapinngisatuarsi tassa nipituuliutigissallugu 

namminersulivikkusunnersi. Sapiitsuliornerunngilluaasarpoq. Innuttaasunummi unneqqarillusi eqqortup 

oqaluttuarinissaa ersigaarsi. Massakkorluinnarmi naalagaaffinngornerup kinguneranik tamatta 

aningaasatigut inissisimanerput allanngorluinnartussaavoq. Sapinngisatuarsimi tassaavoq nillianissaq 

aningaasaqarnikkut piviusunngortussaq eqqarsaatigillannguarnagu. 

Una suliassatut tigusiuk; tusartilluta qanoq iliorlusi imaaliallannerinnakkut aningaasaqarnikkut 

artorsalernissarput aaqqissinnaanerlugu aamma takuteriarsiuk 2018-mut Aningaasanut Inatsisissaq 5 

milliarder koruunik sinneqartoorutilik. Nuannissagaluaqaarmi takutissinnaasuugussiuk saperasi, asuli 

nilliaannarasi.  

 

Demokraatini qununngilagut isummatta oqaatiginissaanut. Isumaqarpugut Kalaallit Nunaat 

naalagaaffiussasoq, kisianni aatsaat naalagaaffinngorusuppugut, aningaasarsiornerput ima pitsaatigilerpat 

aallaat  tungiuinermi kiffartuussinermilu ullumikkut qaffasissuseq attatiinnarsinnaallutigu. Peqataanik 

aamma kissaatigaarput isertitanut akileraarutip nikisinneqannginnissaa. Tassa isumarput. Aamma 

qununngilagut oqaatigissallugu.  

Aningaasarsiornikkut tunngavik patajaatsoq pilersissagutsigu inuiaqatigiinni annertuumik 

iluarsartuussisariaqarpugut. Allatut ajornartumik inuutissarsiutit ineriartortinnissaannut annertuumik 

aningaasaliisariaqarpugut. Allatut ajornartumik pisortat ingerlatsiviini pitsanngorsaasariaqarpugut, 

minnerulersillugu minnerunngitsumillu pisariinnerulersillugu. Aamma allatut ajornartumik 

ilinniarsimassuseq qaffassartariaqarparput.  

Eqqaasagut tamakku politikkut sulinermi sallinngortittariaqarput aamma aningaasat atorsinnaasagut 

tamakkununnga atortariaqarpagut.  

Siunnersuuteqartoq tunngavilersuummi iluarsartuussinissamut arlalinnik siunnersuuteqarpoq taakkulu 

Demokraatini Atassummilu tamarluinnaasa ilalerpagut.  

 

Neriuppugut,  Naalakkersuisut sukkanerpaamik iluarsartuussillutik aallartikkumaartut, aningaasarsiornikkut 

tunngaviit patajaatsut, siunissami politikkikkkut namminersulivinnerup tunngavissai, 

suliarilersinnaaniassagatsigit. 

Aamma neriuppugut suliaq tamanna partiinut tamanut ammajumaartoq, siunissami iluarsartuussinissat 

tassaaqqullugit nuna tamakkerlugu isummat ilaat akigalugit isumaqatigiinneq.  

Neriuppugut oqallilluartoqarumaartoq.  

 

Forslag til forespørgselsdebat om, hvordan vi gennem reformer kan skabe et solidt fundament for en 

selvbærende økonomi. 

(Medlem af Inatsisartut Randi Vestergaard Evaldsen, Demokraterne) 

Demokraterne og Atassut er glade for, at Inatsisartutmedlem Randi Vestergaard Evaldsen rejser denne 

debat. I øjeblikket er det som om, at det fra partiernes og Naalakkersuisuts gælder om at overgå hinanden 

med hensyn til, hvornår Grønland skal være en selvstændig stat. 

Der er nedsat en forfatningskommission, og koalitionsaftalen mellem Siumut, IA og Partii Naleraq gør det 

helt klart, at Grønland uigenkaldeligt er på vej mod selvstændighed. 

Kære venner, vi kan blive selvstændige nu og her, hvis det er det I ønsker. Tag telefonen eller send en mail 

til det danske statsministerium. Sværere er det ikke, hvis det er det I ønsker. Men det tør I jo ikke.  

 

I tør heller ikke fortælle vores egen befolkning, at selvstændighed her og nu vil få alvorlige konsekvenser for 

vores levestandard. Det eneste I tør, er at råbe højt om, at I vil have selvstændighed. Det er ærlig talt ikke 

særlig modigt. I tør jo ikke fortælle befolkningen sandheden. Sandheden om at selvstændighed her og nu vil 

betyde enorme økonomiske omvæltninger for os alle. Det eneste I tør er som sagt at råbe højt uden at 

forholde jer til den økonomiske virkelighed.  

 

Tag det her som en udfordring; lad os alle høre, hvordan I med et snuptag vil ændre den økonomiske 

virkelighed, og lad os så se et Finanslovsforslag for 2018, der opererer med et overskud på omkring 5 

milliarder. Det kunne da være dejligt, hvis det rent faktisk viste sig, at I ikke bare råbte højt, men rent 

faktisk også havde noget at have det i.  

Hos Demokraterne tør vi godt komme med vores holdning. Vi mener, at Grønland skal være en selvstændig 

stat, men vi ønsker først at blive selvstændige, når vi har opbygget et økonomisk fundament, der betyder, 

at det nuværende velfærds- og serviceniveau kan forblive det samme som i dag. Samtidig ønsker vi, at 

indkomstskatten bliver holdt i ro. Sådan er vores holdning. Og vi er ikke bange for at sige det. 

For at kunne opbygge dette solide økonomiske fundament er vi nødt til at reformere store dele af vores 

velfærdssamfund. Vi er nødt til at foretage massive investeringer i erhvervsudvikling. Vi er nødt til at 

effektivisere den offentlige sektor, så den bliver mindre, og ikke mindst mindre bureaukratisk. Og vi er nødt 

til hurtigt at højne vores uddannelsesniveau. 

 

Disse ting burde blive prioriteret i det politiske arbejde, og alle vores frie økonomiske midler burde 

målrettes disse ting.  

 

Forslagsstiller er inde på en række forslag til reformer i sin begrundelse, og dem støtter vi fra Demokraterne 

og Atassut hver og en. 

Vi håber, at Naalakkersuisut vil sætte gang i reformarbejdet hurtigst muligt, så vi kan komme i gang med at 

skabe det solide økonomiske fundament, som en fremtidig politisk selvstændighed skal bygges på. 

 

Og vi håber, at dette arbejde vil være åbent for alle partier, så de kommende reformer reelt bliver et udtryk 

for et nationalt kompromis. 

Vi håber på en god debat. 

